
shrIHanumatstotram

ஶ்ரீஹநுமத்ஸ்தோத்ரம் வ்யாஸதீர்த²விரசிதம்

யந்த்ரோத்³தா⁴ரக ஹநூமத்ஸோத்ரம்

நமாமி தூ³தம் ராமஸ்ய ஸுக²த³ம் ச ஸுரத்³ருமம் ।
பீநவ்ரு’த்தமஹாபா³ஹும் ஸர்வஶத்ருநிப³ர்ஹணம் ॥ 1॥
நாநாரத்நஸமாயுக்தகுண்ட³லாதி³விபூ⁴ஷிதம் ।
ஸர்வதா³பீ⁴ஷ்டதா³தாரம் ஸதாம் வை த்³ரு’ட⁴மாஹவே ॥ 2॥
வாஸிநம் சக்ரதீர்த²ஸ்ய த³க்ஷிணஸ்த²கி³ரௌ ஸதா³ ।
துங்கா³ம்போ⁴தி⁴தரங்க³ஸ்ய வாதேந பரிஶோபி⁴தே ॥ 3॥
நாநாதே³ஶாக³தை:ஸத்³பி:⁴ ஸேவ்யமாநம் ந்ரு’போத்தமை: ।
தூ⁴பதீ³பாதி³நைவேத்³யை: பஞ்சகா²த்³யைஶ்ச ஶக்தித:॥ 4॥
ப⁴ஜாமி ஶ்ரீஹநூமந்தம் ஹேமகாந்திஸமப்ரப⁴ம் ।
வ்யாஸதீர்த²யதீந்த்³ரேண பூஜிதம் ப்ரணிதா⁴நத:॥ 5॥
த்ரிவாரம் ய: படே²ந்நித்யம் ஸ்தோத்ரம் ப⁴க்த்யா த்³விஜோத்தம: ।
வாஞ்சி²தம் லப⁴தேऽபீ⁴ஷ்டம் ஷண்மாஸாப்⁴யந்தரே க²லு ॥ 6॥
புத்ரார்தீ²லப⁴தே புத்ரம் யஶோऽர்தீ²லப⁴தே யஶ: ।
வித்³யார்தீ²லப⁴தே வித்³யாம் த⁴நார்தீ²லப⁴தே த⁴நம் ॥ 7॥
ஸர்வதா² மாஸ்து ஸந்தே³ஹோ ஹரி:ஸாக்ஷீ ஜக³த்பதி: ।
ய: கரோத்யத்ர ஸந்தே³ஹம் ஸ யாதி நிரயம் த்⁴ருவம் ॥ 8॥
இதி ஶ்ரீவ்யாஸதீர்த²விரசிதம் ஹநுமத்ஸ்தோத்ரம் ஸம்பூர்ணம் ।

